
AUGLÝSING 

um staðfesting forseta Íslands á breytingu á reglugerð fyrir Háskóla Íslands, 
nr. 76/1958, með áorðnum breytingum. 

Forseti Íslands féllst hinn 5. maí 1972 á tillögu menntamálaráðherra um að stað- 
festa eftirfarandi breyting á reglugerð nr. 76 17. júní 1958 fyrir Háskóla Íslands, 
með áorðnum breytingum, sbr. reglugerðir nr. 90 20. október 1969, nr. 86 8. júní 1970 
og nr. 73 25. júní 1971: 

1. gr. 

42. gr., er ber fyrirsögnina „Kennsla, rannsóknir og nám í læknadeild, svo og 

um stjórn deildarinnar“, breytist svo sem hér segir: 
Í staflið c. falli niður næstsíðasta málsgr. þess kafla, er fjallar um deildarráð, 

þ. e. sú málsgr., er hefst á orðunum „Leggja skal greinargerðir ... “. 
Næstsíðasta málsgr. þess kafla í sama staflið, er fjallar um deildarfundi, orðist 

svo: 

Deildarfundur getur vísað málum til deildarráðs eða kennslunefndar til nánari 
athugunar og umsagnar. 

Í staflið d., kaflanum um kennslunefnd, verði sú breyting á upptalningu verk- 
efna kennslunefndar, að 3. og 4. töluliður orðist svo: 

3. Afgreiðsla mála, er varða kennslu eða próf. Þó skal afgreiðsla mála, er varða 
breytingar á kennslufyrirkomulagi í heild eða í einstökum greinum, lögð fyrir 
deildarfund til endanlegrar afgreiðslu. 

4, Ýmis verkefni, sem deildarfundur eða deildarforseti felur nefndinni. 

Í staflið f., „Kennslugreinar“, orðist 1. og 2. töluliður svo: 

1. Efnafræði, lífræn og ólífræn. 

Kennsla er munnleg og verkleg á fyrsta námsári. Í ólífrænni efnafræði eru 
kennd grunnvallaratriði almennrar efnafræði, þar með talin höfuðatriði eðlisefna- 
fræðinnar (physical chemistry), frumefnafræði og efnabreytingar. Í lífrænni efna- 
fræði eru kennd grundvallaratriði varðandi aromatisk og alifatisk efni og gerð grein 
fyrir þýðingu þeirra í lífefnafræði. Próf eru í lok fyrsta námsárs og eru skrifleg og 
verkleg. Einkunn fyrir skriflega prófið er reiknuð til læknisprófs. 

Heimilt er að efna til 4—6 vikna sumarnámskeiðs í efnafræði vegna þeirra 
stúdenta, sem telja sig hafa ónóga undirbúningsmenntun í efnafræði. 

2. Eðlisfræði (Medicinsk fysik). Kennsla er munnleg og verkleg á fyrsta náms- 
ári. Farið er yfir þau atriði eðlisfræðinnar, sem hafa mesta þýðingu í líffræði og 
eru m. a. nauðsynleg undirstaða náms í lífeðlisfræði. Fjallað er um mælingar og 
tæki, sem notuð eru í læknisfræði. 

Skriflegt próf er í lok kennsluárs með einkunn, sem reiknast til læknisprófs. 
Heimilt er að efna til 4--6 vikna sumarnámskeiðs í eðlisfræði og stærðfræði 

vegna þeirra stúdenta, sem telja sig hafa ónóga undirbúningsmenntun í eðlisfræði. 

2. gr. 
43. gr., er ber fyrirsögnina „Próf. í læknadeild“, breytist svo sem hér segir: 

Í stað 2. málsgr., er hefst á orðunum „Próf í læknadeild eru haldin ... “, komi 
sex nýjar málsgreinar, svo hljóðandi: 

Próf í læknadeild eru haldin að vori og hausti. Haustprófum skal lokið 20. 
september. Heimilt er að prófa á öðrum tímum í nokkrum greinum, þar sem eink- 
unn reiknast ekki til læknisprófs. Einnig getur kennslunefnd í samráði við hlutað- 
eigandi kennara og deildarráð leyft próf á öðrum tímum vegna forfalla eða annarra 
sérstakra ástæðna. 

Próf skulu að jafnaði vera skrifleg, en geta einnig verið munnleg og verkleg. 
Skal leitazt við að prófa sem víðast úr námsefni. Kennslunefnd ákveður í samráði 
við hlutaðeigandi kennara, hvernig prófa skuli, og skal það tilkynnt í upphafi 
kennsluárs. 

Próf í einstökum prófgreinum má ekki endurtaka nema einu sinni, nema bæði 
deildarráð og kennslunefnd sjái lögmæta ástæðu til að veita undanþágu. 

Einkunnir skal skrá í heilum og hálfum tölum frá 0—10. 
Meðaleinkunnir reiknast með einum aukastaf. Aðaleinkunn 9.0—10 er ágætiseink- 

unn, 7.3—-8.9 er Í. einkunn, 6.0—-7.2 er II. einkunn og 5.0—-5.9 er 1Il. einkunn. 
Stúdent, sem nær ekki einkunn 5.0 á einhverju prófi, telst ekki hafa staðizt það 

próf. 
Á eftir 3. málsgr., er verður 8. málsgr., komi ný málsgr., svo hljóðandi: 
Árangur í prófum í lyflæknis- og handlæknisvitjun reiknast til loka einkunnar, 

og skal metinn á sama hátt og í munnlegum og skriflegum prófum. 
Í upptalningu prófgreina í 4. málsgr., sem verður 10. málsgr., falli niður róm- 

verska talan II á eftir orðunum „Eðlisfræði“ og „Efnafræði“. 
Fjórar síðustu málsgreinar kaflans um próf í læknadeild, aftur að „Læknis- 

skoðun“ falli brott, en í stað þeirra komi tvær nýjar málsgreinar, svo hljóðandi: 
Nái stúdent ekki tilskilinni einkunn í einhverju prófi, má hann þreyta það próf 

aftur að hausti eða vori, enda séu ákvæði um heildarnámstíma því ekki til fyrirstöðu. 
Meira en 8 ár mega ekki líða frá skrásetningu til lokaprófs, nema með sérstöku 

leyfi deildarinnar, þ. e. deildarráðs og kennslunefndar. 

3. gr. 
Reglugerðarbreyting þessi öðlast þegar gildi. Hún tekur ekki til þeirra stúdenta, 

sem stunda nám samkvæmt reglugerð nr. 76/1958, eins og hún var fyrir gildistöku 
breytinga samkv. reglugerð nr. 90/1969. Þó getur deildarráð heimilað stúdent að 
haga framhaldi á námi sínu og prófum í samræmi við reglugerð nr. 90/1969 með 
áorðnum breytingum. 

Í menntamálaráðuneytinu, 8. nóvember 1972. 

Magnús T. Ólafsson. 

Birgir Thorlacius.


